
EUSKARA – OINARRIZKO MAILA

2008ko EKAINA 

PLIKA ZENBAKIA

Puntuak

 

Emaitza

Puntuak

 

Emaitza



Gobierno de Navarra
Departamento de Educación 
Prueba Unificada de Nivel Básico de EE OO 

------------------ 
Nafarroako Gobernua 
Hezkuntza Departamentua 
HEO-etako Oinarrizko Mailako Proba Bateratua

EUSKARA

OINARRIZKO MAILAKO PROBA 

JARRAIBIDEAK

IRAKURMENA

IRAUPENA:  30 minutu.

● Irakurmenak 3 ariketa izanen ditu eta ariketa bakoitzak 5 puntuko balioa.

● 15 puntuko proba da eta gutxienez 9 puntu lortu behar dituzu.

● Kontuz: Erantzunak, Erantzun Orrian idatzi behar dituzu.

● Lapitzez egindako ariketek ez dute balioko.



LEHENENGO ARIKETA. (5 puntu)

Ariketa honetan  5 testu labur dituzu (1-5) alde batetik, eta (A-H) esaldiak bestetik. Zuk 
esaldiak eta testuak parekatu behar dituzu taulan. 0 zenbakia adibidea da eta bi esaldi 
sobera daude.

Testuinguruak

A. Eskola baten matrikulazio 
kanpaina.

B. Hiri autobusaren aldeko 
kanpaina.

C. Hiriko kaleren batean udalaren 
debeku oharra.

D. Ikastetxe barruko debeku oharra.

E. Museo barruko debeku oharra.

F. Odola jasotzeko kanpaina.

G. Ongi gidatzeko kanpaina.

H. Ume-denda baten publizitatea.

Testuak

0. ARGAZKI EDO BESTELAKO IRUDIRIK 
ATERATZEA DEBEKATURIK DAGO

1. BIZIA EMAN. IZAN EMAILE

2. DEBEKATUA DAGO SALMENTA IBILTARIA 
OSTEGUNETAN IZAN EZIK

3. ESKERRIK ASKO HIRI GARRAIOA 
ERABILTZEAGATIK. ONA DA GUZTIONTZAT

4. GOGOAN HARTU ERAIKIN HAU KERIK 
GABEKO GUNEA DELA

5. ZURE SEME-ALABENDAKO NAHI DUZUN 
GUZTIA. ZURE ESKURA ETA IKASTETXE 
BAKARREAN

Benetako testu ezberdinak

Testua 0 1 2 3 4 5
Testuingurua E

 ERANTZUN ORRIAN idatzi erantzunak

BIGARREN  ARIKETA. (5 puntu)

Ariketa honetan  5 testu labur dituzu (6-10) alde batetik, eta (A-H) esaldiak bestetik. Zuk 
esaldiak eta testuak parekatu behar dituzu taulan. 0 zenbakia adibidea da eta bi esaldi 
sobera daude.

Esaldiak

A. Diska berria kaleratu du herriko 
musika talde batek.

B. Euskal Telebistan dokumental 
berria estreinatuko dute.

C. Euskaldun bat espazioan ibiliko 
da.

D. Festetan hartuko du parte.

E. Herriko bi gazte aterako dira 
telebistan.

F. Kirolari bat min hartuta dago.

G. Liburu berri bat euskaratu dute.

H. Musika talde batek luzemetraia 
egin du.

Testuak

0. Aurtengo udazkenean Discoveryn abiatuko den ESAko 
misio batean hartuko du parte Arrangoitzeko (Lapurdi) 
astronautak. Misio horren helburua Columbus laborategia 
muntatzea izango da. Aizu! aldizk.

1. Maitane Gazteak elkarteko kide da, eta aurten San 
Sebastian egunean atera nahi du danborra jotzen, lehen 
aldiz. Jantzietako batzuk elkarteko beste kide batzuek 
utzi dizkiote, aurten aterako ez direnak. HABE aldizk.

2. Egun ETBko Sautrela saioan lanean dabilen idazle 
errenteriarrak Irene Nemirowsky ukraniar idazlearen 
nobela labur bat itzuli du, eta hil honetan kaleratuko du 
Txalaparta argitaletxeak Dantzaldia izenburupean. Aizu!  
aldiz.

3. Olasagastiren kontrako deman 57 urterekin sasoi 
ederrean dagoela erakutsi, eta prest agertu zen berriro ere 
apustu handi baterako. Baina Ezkurrako aizkolariaren 
lesio batek galarazi egingo digu momentuz horrelakorik 
ikustea. Aizu! aldizk.

4. Azken urteotan egindako bidaia eta esperientziak film 
batean bildu dituzte: Nomadak TX. Txalaparta oinarri 
hartuta, munduko txokoetako musika eta jendea 
ezagutzeko aukera ematen digu modu apartan filmatutako 
dokumental honek. The Balde aldizk.

5. Euskal Telebistaren Mihiluze saioan, bi herritarrek parte 
hartuko dute, Arkaitz Mindegia eta Mirian Altzuri. 
Urtarrilaren 3an Donostian egon ziren kasting ttiki bat 
egiten eta orain otsailean grabatzera joanen dira. Zorte 
on!. Ttipi-ttapa aldizk.

Testua 0 6 7 8 9 10
Esaldia C

 ERANTZUN ORRIAN idatzi erantzunak

HIRUGARREN ARIKETA.  (5 puntu)
Ariketa honetan sukaldeko errezeta bat duzu. Zuk ez duzu testu guztia irakurri beharrik, 
nahikoa duzu  hurrengo orrialdeko 5 galderak (11-15) erantzuteko behar duzun 
informazioarekin. Erantzunek gehienez ere 6 hitz izan behar dituzte. 0. galdera adibidea da. 

TXAHAL MASAIL SALPIKOIA

Osagaiak 4 pertsonentzat

• Kilo bat txahal masail.

• 4 porru.

• 4 tipulin.

• 4 piper berde.

• 4 tomate.

• 3 baratxuri ale.

• Baso bat ardo zuri.

• Baso erdi oliba olio.

• Gatza.

• Sagardo ozpin zorrotadatxo 
bat.

• Perrexil koilarakadatxo bat.

Produktuak saltsarik gabe argi eta garbi ikusteko modua da honako hau.

Arrakasta izateko modua

1. Hurren tamainako kubotan moztuko ditugu masailak.

2. Ebakitakoan, uretan ondo freskatuko ditugu eta bertan ordu erdiz 
utzi.

3. Porruak, tipulinak eta piperrak garbituko ditugu; baratxuriak eta 
tomateak zurituko ditugu, eta azken hauei pipitak eta zukua 
kenduko.

4. Masailak uretik xukatu eta sukaldeko zapi batekin lehortu.

5. Barazki guztiak kubotxotan moztu, eta utzi denak banan-banan 
erretiluan.

6. Bota olioa zartagin batera, eta frijitu ondo su bizian aurrez gatza 
emandako masailak. Porru txikitua gehitu eta urez estali. Ordubetez 
egosi. Haragia egosita dagoenean, aurkezpen erretilu batera atera 
dena.

7. Geratzen den saldari ardo zuria gehitu eta utzi beheratzen, salda 
gozo eta leuna lortu arte.

8. Nahasi gainerako barazkiak gatz pitin batekin, perrexil txikituarekin 
eta ozpinarekin, katilu batean. Nahasi guztia espatulaz edo koilaraz 
eta masailak gehitu.

9. Epela zarbitzatu.

Salpikoi honek gazta saltsa, ziapea edo gazta birrinduz lagundutako 
sagar birrindua onartzen du.

Argia aldizkaria- Atalaia jatetxea

GALDERAK

0.   Zer ardo mota erabiliko dugu?   Ardo zuria.
11. Nola ebakiko ditugu masailak?
12. Zer kendu behar zaie tomatei?
13. Barazkiak moztu ondoren non jarriko ditugu?
14. Zenbat denboratan egosiko ditugu masailak uretan?
15. Zer tenperaturatan aterako dugu dena mahaira?

 ERANTZUN ORRIAN idatzi erantzunak
- 3 -

 OINARRIZKO MAILAKO PROBA  
 

JARRAIBIDEAK 

 
 
 
 
 
 

ENTZUMENA 
 
 
 

 
 
 
 
 

 Entzumenak 3 ariketa izanen ditu eta ariketa bakoitzak 5 puntuko balioa. 

 15 puntuko proba da eta gutxienez 9 puntu lortu behar dituzu. 

 Kontuz: Erantzunak, Erantzun Orrian idatzi behar dituzu. 

 Lapitzez egindako ariketek ez dute balioko. 

 
 

 



 
ENTZUN
 

 
LEHENENGO  ENTZUNGAIA. (5 puntu) 

Ariketa honetan irratian eman zituzten bost albiste entzunen dituzu.  

Zuk (A-H) esaldiak dituzu eta esaldi bakoitza albiste batekin parekatu behar duzu  taulan.  
0 zenbakia adibidea da eta bi esaldi sobera daude. 
 

Esaldiak 

A  Bidaia baten kontakizuna. 

B  Drogei buruzko iritzia. 

C  Elkarte baten lana eta ospakizuna. 

D  Gertatu diren bi istripuen berri. 

E  Itsasoko droga trafikoen berri. 

F  Jatetxe batzuen eskaintza. 

G  Kantuak sortzeko moduaz azalpena. 

H Istripuetan poliziaren salbamendu lanak. 

 

Euskal Herria Irratia Asteroide saioa (moldatua) 

 

Albistea 0 1 2 3 4 5 

Esaldia F      

 

ERANTZUN ORRIAN idatzi erantzunak 

BIGARREN  ENTZUNGAIA. (5 puntu) 

Ariketa honetan telefonoz egin diren 3 elkarrizketa entzunen dituzu.  

Aukeratu erantzun egokia (a, b, c). 0 zenbakia adibidea da. 

0. Zer harreman dute bi pertsona hauek? 

 a)  ezezagunak dira. 

 b)  lagunak dira. 

 c)  pisukideak dira.  
 

6.  Zertarako deitu dio Karmelek Nereari? 

 a)  afari bat antolatzen laguntzeko. 

 b)  afari baterako gonbidapena egiteko. 

 c)  afaria bertan behera gelditu dela esateko. 
 
7.  Zer harreman dute bi pertsona hauek? 

 a)  ezezagunak dira. 

 b)  lankideak dira. 

 c)  pisukideak dira. 
 
8.  Zertarako deitu du telefonoz? 

 a)  amari sorpresa bat emateko. 

 b)  fabore bat eskatzeko. 

 c)  medikuarenean ordua hartzeko. 
 
9.  Zer harreman dute bi pertsona hauek? 

 a)  ezezagunak dira. 

 b)  lankideak dira. 

 c)  pisukideak dira. 
 
10.  Zertarako deitu du telefonoz? 

 a)  autobus txartel bat erosteko. 

 b)  kartera galdu duela salatzeko. 

 c)  zerbait eskatzeko. 
 
 

Galdera 0 6 7 8 9 10 

Erantzun egokia B      



ERANTZUN ORRIAN idatzi erantzunak 

HIRUGARREN  ENTZUNGAIA. (5 puntu) 

Ariketa honetan irratian eskaini zuten kultura agenda entzunen duzu.  
Zuk erantzun hurrengo  5 galderak (11-15). Erantzunek gehienez ere 4 hitz izan behar 
dituzte. 0. galdera adibidea da.  

 

Euskal Herria Irratia  (moldatua) 

 
 

0. Kantu eta Hitza zikloan non izanen da kontzertua?  Iruñeko Erraldoien Txokoan. 

11.   Amurrua diska berria norena da? 

12.  Zenbat kanta ditu Amurrua diskak? 

13. Zer denbora tartearekin aterako dira taldeak Kale Musikarien Nazioarteko Topaketan? 

14. Balkanetako musika nongo musikarik jotzen dute? 

15. Talde kubatarrak zer musika mota jotzen du? 

EUSKARA

OINARRIZKO MAILAKO PROBA 

JARRAIBIDEAK

IDAZMENA

IRAUPENA:  45 minutu.

● Idazmenak 2 idazlan ditu eta bakoitzak 10 puntuko balioa.

● 20 puntuko proba da eta gutxienez 12 puntu lortu behar dituzu.

● Kontuz: Irakurri ariketaren hasierako oharrak eta egin eskatzen dena.

● Lapitzez egindako ariketek ez dute balioko.

● EZ AHAZTU ZURE DATU PERTSONALAK PLIKAN JARTZEA.

PUNTUAZIOA

                  / 20

EMAITZA

PLIKA ZENBAKIA



1. IDAZLANA (10 puntu)

Oharrak:
– Gogoratu 35 –50 bitarteko hitz kopurua idatzi behar duzula.
– Garbi idatzi eta saiatu letra garbia egiten.

Egitekoa: e-mail bat idatzi

Iragarki hau ikusi duzu egunkarian.  

Zuk, orain, lagun bati idatzi  eta gonbidatu ezazu elkarrekin joateko. Lagunarekin gelditzeko lekua 
eta ordua ere proposatu.. 

Zirriborroetako orria

 & PERKUSIOA DANTZA
   Mayumana talde israeldarra Iruñeko 

   .Baluarten izango da asteburuan  
,  ,    Dantza musika umorea eta batez 

   ,  ere erritmoa eskainiko dute zazpi 
.    emanalditan Gaurtik igandera arte 

  .  egongo dira Iruñean Ordutegia 
    .Baluarten kontsultatzen ahal duzu

- 1 -

2. IDAZLANA (10 puntu)

Oharrak:
– Gogoratu 70 – 90 bitarteko hitz kopurua idatzi behar duzula.
– Garbi idatzi eta saiatu letra garbia egiten.

Egitekoa: e-mail bat idatzi.

Uda honetan euskara ikastera barnetegi batera joan nahi duzu. E-mail bat idatzi AEK-ko 
arduradunari.

E-mail horretan eman zure datuen berri: non ikasi duzu, noiztik, norekin, zein mailatan, astean 
zenbat orduz, zein libururekin...

Baldintza edo kondizioei buruzko informazioa eskatu: prezioa, lekuak, datak, ikas-materiala...

Zirriborroetako orria

- 3 -

Azterketa binaka eginen duzu eta hurrengo bi ariketak izanen dira:

➢ Orrialde bat aukeratu eta  bertan hiru gai ezberdin izanen dituzu.  Gai bakoitzak galdera 
batzuk ditu.  Zuk zure bizimoduaz  hitz  egin galderak erantzuteko,  ez dituzu derrigorrez 
denak erantzun behar. 

➢ Gaiak eta  galderak  irakurtzeko 30 sugundo izanen dituzu  eta  gero 2-3 minutuko tartea 
bakarrizketa egiteko.

➢ Lagunak bukatzen duenean galdera bat eginen zaizu hark esan duen zerbait komentatzeko.

 

 

➢ Irakasleak egoera bat aipatuko dizue bioi, ahoz. Aldi berean orrialde bat ere emanen dizue 
egoeraren gainean informazio gehiago edukitzeko.

➢ Zuek 30 segundo izanen dituzue orrialdeko puntuak irakurtzeko eta gero 3-4 minutuko 
tartea elkarrizketan aritzeko.



OINARRIZKO ZIKLOKO BAKARRIZKETA  

Kontatu zer egiten duzun.
Kontatu zure esperientzia.

BIZITZA OSASUNTSUA

- zer moduz jaten duzu ?
- ariketa fisikorik egiten duzu?
- lo orduak, nahikoak dituzu?
- ohitura onak, zein dituzu?
- ohitura txarrak:

- alkohola edaten duzu?
- eta erre?

ETXEBIZITZA

- non eta nolakoa da?
- zer falta zaio etxeari?
- auzokideekin zer moduz?
- herria/auzoa nolakoa da?

ni
EGURALDIA

zer aktibitate egiten dituzu: 
- udan?
- neguan?
- eta euria egiten duen 
egunetan?

BIDAIAK

- eguneroko bizitzan asko 
ibiltzen al zara ?

- eta asteburuetan?
- oporretan, nora joaten 
zara? Eta nola, autobusez, 
trenez,  autoz?......



OINARRIZKO MAILAKO ELKARRIZKETA

1. “Auzokide zaratatsuak”

EGOERA: AZTERTZAILEAK AIPATUKO DIE

Bi auzokide zarete eta igogailuan topo egin duzue. Haserre zaudete, 5. solairura etorri 
dira auzokide berriak eta zuek orain zarata handia entzuten duzue.

A IKASLEA

Etxeko auzokidea zara, 4. solairuan bizi 
zara. Haserre zaude 5. solairuko 
zaratarekin eta, batez ere,  zakurraren 
zaratarekin

(Zu hasi hitz egiten)

Agurtu auzokidea eta galdetu:

1. Auzokide berriekin haserre dago 
bai/ez?

2. Arrazoiak

3. Soluzio posibleak: gutun bat idatzi 
kexatzeko

Eskaini zuk laguntza gutuna idazteko. 

B IKASLEA

Etxeko auzokidea zara, 6. solairuan bizi 
zara. Haserre zaude 5. solairuko 
zaratarekin eta, batez ere, familiako seme-
alabek musikarekin ateratzen duten 
zaratarekin.

Agurtu auzokidea eta galdetu::

1. Auzokide berriekin haserre dago 
bai/ez?

2. Arrazoiak

3. Soluzio posibleak: gutun bat idatzi 
kexatzeko.

Gonbidatu  auzokidea etxera, kafe bat 
hartu eta gutunari buruz hitzegitera. 

(Zuk bukatu elkarrizketa)



OINARRIZKO MAILAKO ELKARRIZKETA

1. “Auzokide zaratatsuak”

A IKASLEA

Etxeko auzokidea zara, 4. solairuan bizi zara. Haserre zaude 5. solairuko  zaratarekin eta, 
batez ere,  zakurraren zaratarekin

(Zu hasi hitz egiten)

Agurtu auzokidea eta galdetu:

4. Auzokide berriekin haserre dago bai/ez?

5. Arrazoiak

6. Soluzio posibleak: gutun bat idatzi     kexatzeko

Eskaini zuk laguntza gutuna idazteko. 



OINARRIZKO MAILAKO ELKARRIZKETA

1. “Auzokide zaratatsuak”

B IKASLEA

Etxeko auzokidea zara, 6. solairuan bizi zara. Haserre zaude 5. solairuko  zaratarekin eta, 
batez ere, familiako seme-alabek musikarekin ateratzen duten zaratarekin.

Agurtu auzokidea eta galdetu::

4. Auzokide berriekin haserre dago bai/ez?

5. Arrazoiak

6. Soluzio posibleak: gutun bat idatzi kexatzeko.

Gonbidatu  auzokidea etxera, kafe bat hartu eta gutunari buruz hitzegitera. 

(Zuk bukatu elkarrizketa)

EUSKARA – OINARRIZKO  MAILA 
 
2008ko EKAINA  
 
E R A N T Z U N  Z U Z E N A K  

 
 
I R A K U R M E N A  (15 puntu) 

 
1.  ARIKETA (5 p) 

0 1 2 3 4 5 

E F C B D A 

 
 

 
2.  ARIKETA (5 p) 

0 6 7 8 9 10 

C D G F H E 

 

3.  ARIKETA (5 p) 

  0.  Ardo zuria.  

11    Hurren tamainako kubotan. 

12    Pipitak eta zukua. 

13    Erretiluan. 

14    Ordubetez. 

15    Epel.

  

 
E N T Z U M E N A  (15 puntu) 
 
1.  ENTZUNGAIA (5 p) 

0 1 2 3 4 5 

F A G C D B 

 
 

 
2.  ENTZUNGAIA (5 p) 

0 6 7 8 9 10

B C A C C C 

 

3.  ENTZUNGAIA (5 p) 

  0.   Iruñeko Erraldoien Txokoan.  

11    Iker Goenagarena. 

12    14 kanta. 

13    Ordu erdiko tartearekin. 

14     Frantziarrak eta italiarrak. 

15    Mambo musika. 



OINARRIZKO MAILA MAILA  

ENTZUMENA

Lehen entzungaia: Euskal Herria Irratiko Asteroide saioa (moldatua) (iraupena: 2'40'')

0) Asteroide saio honetan, besteak beste, honakoak aireratuko ditugu datozen 60 minutuotan. 
Azaroarekin batera abiatu ziren Bertizko Turismo Partzuergoak antolatutako Jardunaldi 
Gastronomikoak eta eskualdeko 8 gaztetxek hartzen dute parte bertan eta 25 eta 32 euro arteko 
menu bereziak eskaintzen dituzte. Horren inguruko berriak jasoko ditugu eta berreskuratuko 
ditugu gaurko honetan.

1)  Irandik etorritako lagun bat, Iranera bidaia egin duen pertsona batekin hitz egin geuen Pasa 
hitza saioan. Oskar Brako, gure lankidea, irrati honetako komertziala; bertako kultura, 
bizimodu, paisaia diferenteak ikusi nahi zituzten bidaia honekin eta hori bera lortu dute. Bere 
hitzetan entzunen dugu.

2)  Musika kontuak ere izanen dira gurean eta musikariak baita. Benito Lertxundik eta Unai 
Iturriagak euren sormen lanean hizkuntzara nola hurbiltzen diren kontatu ziguten, euskararekin 
duten harreman berezia. Hasteko kantu bat egiteko eskatu genien.

3) Adimen arazoak dituzten pertsonek ere protagonista izan dira gurean aste honetan. ANFAS, 
adimen arazoak dituzten pertsonekin lan egiten duen elkarte beteranoa dugu eta larunbat 
honetan, azaroak 17an, bazkidearen eguna daukate eta horren inguruan solastu ginen Beatriz 
Oiartzabal, ANFASeko langilearekin.

4) Ekologia kontuak ere, natura kontuak ere, bildu ditugu aste honetan Josu Larrinaga 
soziologoarekin. Joan den asteburuan gertaturiko istripu ekologikoei buruz mintzatu gara, Itsas 
Beltzean bost itsasontzi hondoratu zituen ekaitz batek eta San Frantziskoko kostaldeetan ere 
itsasontzi bat hondoratu zen eta irudi harrigarriak jaso ditugu aste honetan.

5)  Bestelako izen propio batekin jarraituko dugu aurrera, Haritz Amezketa, Hegoak taldeko kidea 
da eta berak Galesko polizia-buruak egindako proposamenaren inguruan hitz egin zigun: droga 
guztiak legeztatu beharko liratekeela erran zuen polizia-buru honek. Hauxek, beraz, ordu bata 
bitartean entzungai izanen ditugunak, hementxe, Euskal Herria Irratian, Asteroide saioan, 
astearen errepasoa ordu batez.



Bigarren entzungaia: Hiru telefono elkarrizketa (iraupena: 2'20'')

Lehenengoa  (52’’) 
Ring, ring, ring
1-Bai? Zein da?
2-Nerea?
1-Aupa, ni naiz...
2-Aupa, Karmele naiz
1-Aupa, Karmele, bai, Zer 
moduz?
2- Bueno,  ez oso ondo, egia 
esanda...
1-Zer duzu? Bueno, ahotsean 
sumatzen dizut pixkat...
2-Bai, buruko minez eta, nabil, 
ez nago oso ondo....
1-Ai ama!
2-Bai, ba esan nahi nizun 
biharko afaria igoal beste 
baterako utziko dugula
1-Bueno, lasai, lasai, igual dio!
2-Bai, ze ez dut gozatuko, ez 
nago oso ondo-eta.
1-Abisatu diozu Mikeli?
2-Bai, hitz egin dut berarekin, 
eta esan dit... bueno geratu gara 
hurrengo hilabetean egunen 
batean egiteko
1-Ez duzue jarri egunik 
oraindik?
2-Ez, egun zehatza ez baino 
gelditzekotan.
1-Ederki! Pues abisatuko 
didazue orduan...
2-Bai, lasai abisatuko dizugu.
1-Bale ba.
2-Eta barkatu
1-Lasai lasai. Eta zaindu.
2-Bai, ondo ibili!
1-Bai, aio!

Bigarrena  (38’’)
Ring, ring, ring
1-Bai? Zein da?
2-Kaixo, Joxe Arozena, faborez?
1-Bai, zeinen partez?
2-Bueno, berak ez nau 
ezagutzen, baina deitzen nuen 
ordua hartzeko.
1-Ordua? Nola ordua?
2-Bai, bueno, telefonoa begiratu 
dut listinean eta ez dakit etxera 
deitzen ari naizen edo 
kontsultara...
1-E, ez ez ez, kontsultarik ez 
dago hemen, e, nahastu egin 
zara.
2-Ai ama! Beste Arozenaren bat 
izango da orduan... 
Kasualidadea!
1-Bai, besteren bat izango da...
2-Bai, barkatu ba.
1-Lasai. Aio!

Hirugarrena  ( 50’’)
Ring, ring, ring
1-Zein da?
2-Bai, ni naiz.
1-Aupa! Ze? Oraindik lanean?
2-Bai neska! Lan pila daukat 
gaur! Aber, gauzatxo bat, bixi-
bixi: gaur goizean ahaztu dut hor 
kartera, mahai gainean...
1-Bai, ikusi dut.
2-Eta badut barruan telefono bat 
eta behar dut. Ea emango 
didazun...
1-Bai, itxaron pixka bat, orain 
noa  (...)  Aber, hemen daukazu... 
autobus billete batean?
2-Bai, hori da.
1-Aber, apuntatu: 948-217011
2-Ederki! Bale, ba horixe zen. 
Utziko zaitut, e, lan handia 
daukat-eta.
1-Bale ba...
2-Bueno aio!
1-Aizu aizu aizu!! Ogia ekarri 
honakoan.
2-Ogia?
1-Ogia, ogia.



Hirugarren entzungaia: Asteko agenda: Euskal Herria Irratia (iraupena: 2'50'')

Aurkezlea: Aste honek, besteak beste, uda, udaldia ekarri behar digu, udaberriaren azken eguna, 
Donibane suak eta beste kontu askotxo.

Hasiera eta amaiera, aste honetan amaituko dena, Kantu eta Hitza, musikari kantarien kontzertuen 
zikloa. Formato txikiko esaten zaiona datorren ostegun honetan eta Erraldoien Txokoan ariko dena 
Iker Goenaga; akordoialaria Amurrua izenarekin lan berri bat atera du. Hamalau kanta dira, berak 
sortuak beti ere, eta Euskal Herriko tradizioan sustraituak. Iker Goenaga musikari talde batekin 
etorriko da: -------- Barandiaran, Mikel Atxega eta beste, ahotsa, kitarra, trikitixa eta beste. Hau 
esan bezala, Kantu eta Hitza zikloari amaiera emanez.

Aste bururako, aldiz, eta hau Iruñeko Udalak antolaturikoa da: Kale Musikarien Nazioarteko 
Topaketa proposatu dute Iruñerako. 3garren urtea da eta, beraz, kalea, kalez kale ibiliko diren 
musikariak dira, oso molde eta musika genero desberdinak egiten dituztenak. Oker kontatu ez 
badugu guztira 13 talde dira, beraz, musikariak 60tik gora, eta Iruñeko Alde Zaharrean ariko 
direnak, gehienetan ibiliz ariko dira, edo une jakin batzuetan egonean baina kale animazioa eta kale 
musika eskainiz. Antolatzeko moldea da: ordu erdiro atera, beraz, batzuk 7etan, besteak 7 eta erdi, 
8etan, eta ordu erdiko tartearekin ibilbidea eginez Alde Zaharrean.

Musika molde diferenteak badira, esate baterako hor Balkanetako gipsi jazza egitera etorriko da 
talde bat. Egia esan frantziarrak eta Italiarrak dira, baina egiten duten musika Balkanetakoa da; 
edota baita Magrebetik ekarritakoak, eta gero beste batzuk tangoak, edo kapeira eta batukada egiten 
duten taldeak ere badira; Kataluinatik etorritakoak ere Lisboa Central Café izenekoak. Gainera 
horiek bi musika kontzertu emanen dute, edota badira manboa egiten duten kubatarrak eta beste. 
Beraz, entretenimendua ez da faltako, esan bezala, Kale Musikarien Nazioarteko Topaketa bada, 
ostiral, larunbat eta igande arratsaldez Iruñeko Erdialde, baino, batez ere, Alde Zaharrean ibiliko 
dira.

